
ލިޔުނީ: ލޫކާސް ޖަލީލް

ދިވެހިރާއްޖެ ނިސްތަބް ކުރެވެނީ އަންހެނުންނަށެވެ. 

ނޑަށް އުކާލެވިފައިވާ މުތްތަކެއް  އިންޑިއާ ކަ

ފަދަ މި ރަށްތައް އިހުގެ އެހެން ކަރަކަރައާއި 

ވިލާތުތަކުގެ މީހުން ވެސް ނިސްބަތްކޮށް އުޅުނީ 

އަންހެނުންނަށެވެ. އަންހެނުންގެ ޖަޒީރާތަކުގެ 

ގޮތުގައެވެ. ނުވަތަ އަންހެނުން ވެރިކަން ކުރާ 

ރަށްތަކުގެ ގޮތުގައެވެ. 

ސިލޯނުގެ ތާރީޚް ލިޔެވިފައިވާ އެންމެ ޤަދީމީ ދެ 

ފޮތަކީ މަހަވަމްސާ އާއި ދީޕަވަމްސާއެވެ. މިއީ 

ރަސްރަސްކަލުންގެ ތާރީޚެވެ. މަހަވަމްސާގައި 

ލިޔެވިފައިވާ ގޮތުގައި އުތުރު އިންޑިޔާގެ 

ސިންހަޕޫރާއިން ޕްރިންސް ވިޖަޔާ ސިލޯނަށް އައި 

އިރު އެކީގައި އެހެން ނަވެއްގައި އަންހެނުން 

ދަތުރު ކުރިއެވެ. އެ ނައު ނުވަތަ ނައުފަހަރުތައް 

އައިސް ލެފީ މަހަލްޑިވިޕިކާ އަށެވެ. އެއީ 

ނޑަށް އުކާލާފައިވާ  މަހަލްދީބެވެ. އިންޑިޔާ ކަ

މުތްތައް، އަންހެނުންގެ ޖަޒީރާތައް މަހަލްދީބެވެ. 

ދިވެހިރާއްޖެއެވެ. ދިވެހި ރާއްޖެ ބިނާކޮށް 

އާބާދުވުމުގެ ފެށުމަކީ މިއީ ކަމަށް ވެދާނެއެވެ. 

މި އަންހެނުންގެ ރަށްތައް ނުވަތަ ކަތްދަމެންގެ 

ރަށްތައް އާބާދުކޮށް ބިނާކޮށް މިއަދާ ހަމައަށް 

ގެނައުމުގައި އަންހެނުންގެ ދައުރު ބޮޑެވެ. ތާރީހާ 

ގުޅޭ އެކި ވާހަކަތަކުގައިވެސް އަންހެނުންގެ 

ވާކަހަތައް ގިނައިން އައިސްފައިވެއެވެ. 

އެއް ރަށެއްގައި ސާޅީސް ދަލޭކަ އުޅުނު 

ކަމަށްވެސް ކިޔާއުޅެއެވެ. ދަލޭކަ ކިޔާ ސާޅީސް 

އަންހެނުންނެވެ. މި ސާޅީސް ދަލޭކަ ރަށުތެރޭ އެކި 

މަސައްކަތްތަކުގައި މަޝްއޫލުވެ އުޅޭ ވާހަކަވެސް 

ކިޔާ އުޅެއެވެ. ދަލޭކަމެން ކަތްދަމެން ސަންޕަމެން 

ދިވެހި ރާއްޖެ ބިނާކުރުމަށް މަސައްކަތް ނުކުރިނަމަ 

މިއަދު އަހަރުމެންނާއި ހަމައަށް މި ރާއްޖެ 

މިގޮތުގައި ނުލިބުނީހެވެ. މަސްއޮޑި މަހުން ލެފީމާ 

މަސްބައި ގެޔަށް ގެނައިމަ، މަސް ލާރިއަށް އެ 

ހަދަނީ އަންހެނުންނޭ ބުނަނީ އެހެންވެއެވެ. 

»އަޅާ ކިއްސަރު ދޮން އިސްމާލު

ނަގައޭ ރާޅު ދެ ކަންކާށިން

ހިފާ ފޮނުވަތް ޅަބޭ ޔޫސުފް

ނޑޭރި އަލީ  ޖަހާ މުގުރުން ބަ

ކޮށާ ކުޑަ ސޮރު މަށާ އިދުރީސް

ވަށާއިގެން އައިސް ރަށުގެ އެންމެން 

ބަލަން ތިބެއޭ ހަރުގެ ދޮށުގައި

ފިހާ ހަދިޔާ ދޮށީ ގޮއްޔޭ

އަޅާ ދުންފަތް އަލީ ކަތްދާ«

އޭ ކިޔާ ދިވެހިން ހަދާފައިވާ ރައިވަރު ބަނދިވަރު 

ތަކުގައިވެސް އަންހެނުންގެ މަސައްކަތުގެ އަގު 

މިފަދައިން ވަޒަންކޮށްފައިވަނީ އަންހެނުން 

ގައުމުގެ، ރަށުގެ އަދި މުޖްތަމައުގެ ތަރައްގީއަށް 

ވެފައިވާ ހިއްސާގެ ބޮޑުކަމުންނެވެ. 

ދިވެހި ރާއްޖެ އިސްލާމް ވުމުގެ ކުރިންވެސް 

އަދި އޭގެ ފަހަށްވެސް ޒަމާންތަކަކަށް ރަސްކަން 

ވާރުތަވަމުން ގޮސްފައިވަނީ އަންހެން މަތިފުށަށެވެ. 

ފިރިހެން މަތިފުށަކަށް ނޫނެވެ. މިއީ މި ރާއްޖޭގައި 

އަންހެނުންގެ ބާރުވެރިކަން އޮތް މިންވަރު 

ދޭހަކޮށްދޭ ކަމެކެވެ. 

ވެރިކަން ކުރާނީ އަންހެނުން ނުވަތަ އަންހެން 

މަތިފުށުން ފިރިހެނުންނެވެ. މިއީ އަންހެނުންގެ 

ޖަޒީރާ ތަކެވެ. މި ޖަޒީރާތައް ބިނާކޮށް އާބަދުކޮށް 

މިއަދާ ހަމައަށް ގެނައުމުގައި އެންމެ ބޮޑު 

ހިއްސާއެއް އަދާކޮށްފައި ވަނީ އަންހެނުންނެވެ. 

އެކި ނަންނަމުގައި އަންހެނުންގެ ހައްގުތަކަށް 

އަރައިގަނެ އަންހެނުންނަކީ ދަށް ބައެއްގެ 

ގޮތުގައި ދެއްކުމުގެ އޮއެވަރެއް ރާއްޖޭގައި ވެސް 

ފެށިފައި ވާތީ ދިވެހި ތާރީހުގައި އަންހެނުންގެ 

މަގާމް މިއަދުގެ ޖީލަށް އެނގުމަކީ މުހިންމު 

ކަމެކެވެ. އަންހެނުންގެ މަގާމަކީ ބަދިގެ ފުއްޑަން 

ކަމުގައި ބައެއް މީހުން ދެކޭ ކަމުގައި ވިޔަސް 

ދިވެހި ރާއްޖޭގައި އަންހެނުންގެ ހަގީގީ މަގާމަކީ 

 ސިންގާސަނާއެވެ. ސަރިލާދޭސްއެވެ. 

)ނިމުނީ(

ކަތްދަމެންގެ ރަށްތައް

ލިޔުނީ: ޒިފްލީނާ ޙަސަން

އެމްޑީޕީގެ އަންހެނުންގެ ރޫޙުގެ ފަރާތުން އާދީއްތަ 

ދުވަހުގެރޭ ބައިނަލްއަގްވާމީ އަންހެނުންގެ 

ދުވަސް ފާހަގަކުރުމުގެ ގޮތުން ބޭއްވި ޙަފްލާގެ 

އެންމެ ޚާއްސަ ނަންބަރަކީ އަންހެން ބޭފުޅުންގެ 

ސައްލާއެވެ. މި ސައްލާ ބިނާކުރެވުނީ 

ޚުދުމުޚުތާރުވެރިކަމާ ދެކޮޅަށެވެ. ރާއްޖޭގެ 

ކަނބަލުންނަކީ އަބަދުވެސް ވަރަށްކެރިގެން 

ޚުދުމުޚުތާރު ކަމާއި އަނިޔާވެރިކަމާ ދެކޮޅަށް 

އަޑު އުފުލަން ކުރިމަތިލާފައިވާ ބައެކެވެ. 

ފަޚުރުވެރި ހިތްވަރުގަދަ ބައެކެވެ. އަނިޔާވެރިކަމުގެ 

ކުރިމަތީގައި ބޯލަނބާނެ ބައެއް ނޫނެވެ. 

އިސްޖަހާނެ ބައެއްނޫނެވެ. ހިތްވަރާއި ކެރުމާއި 

އެކީގައި އިސްއުފުލާ މަންޒިލަށް ދަތުރުކުރުމަށް 

ކެރިގެން ހިނގާނެ ބައެކެވެ.  ސާބިތުވެ ތިބޭނެ 

ބައެކެވެ.

ބައިނަލް އަޤްވާމީ އަންހެނުންގެ ދުވަސް މުޅި 

ދުނިޔޭގައި ފާހަގަކުރަމުން ގެންދާއިރު ދިވެހި 

ރައްޔިތުންގެ ޑިމޮކްރަޓިކް ޕާޓީއަށް ނިސްބަތްވާ 

އަދި މިނިވަންކަމާއި ޑިމޮކްރަޓިކް އުސޫލުތަކަށް 

ތާއީދު ކުރާ އެތައް ހާސް ކަނބަލުންގެ ކިބައިން 

ހިތްވަރު ލިބިގެން މިދެންނެވި ސައްލާއަށް 

ޙާޟިރުވެ ތިބި އެމްޑީޕީގެ ކަނބަލުންގެ އުފުލަމުން 

ދިޔައީ އެއް ނިދާއެކެވެ. ޚުދުމުހުތާރު ވެރިކަމަށް 

ނޑުމެން ބޯނުލަނބާނެކަމުގެ ވަރުގަދަ  އަޅުގަ

ޝިޢާރެވެ.

މިފަހަކަށް އައިސް ދިވެހި ތާރީޚުގައި 

އުފެދިގެން އައި އެންމެ އަނިޔާވެރި، އެންމެ 

ޚުދުމުޚްތާރު، އެންމެ ބޮޑު ވައްކަމާއި 

ޚިޔާނާތުން ތަޣައްޔަރުވެފައިވާ ރައީސް ޔާމީންގެ 

ސަރުކާރަށް އެ ކަނބަލުން ދެމުންގެންދިޔަ 

މެސެޖަކީ އެކަނބަލުން އެ ތިބީ ސަރުކާރުގެ 

ޚުދުމުޚުތާރުކަމާ، ދެކޮޅަށް ބަސްބުނާން ކެރިގެން 

ބަސް ބުނާން ނިކުމެކަމެވެ. އެކަނބަލުންގެ 

އެއަޑަކީ ޚުދުމުޚުތާރުކަމާއި އިދިކޮޅަށް އުފުލުނު 

އަޑެކެވެ. ދިވެހި ކޮންމެ ޢާއިލާއެއްގެ ބިންގާ 

ކަމުގައިވާ ކަނބަލުންގެ އަޑެވެ. ބައިނަލް 

އަޤްވާމީ މިއަހަރުގެ އަންހެނުންގެ ދުވަހުގެ 

ޝިޢާރުކަމުގައިވާ »ދުނިޔެ ފަންސާސ-

ފަންސާސް« ކަމުގައިވާ އެއް ފަންސާހުގެ އަޑެވެ. 

އާދެ މިޤައުމުގެ ދެބައި ކުޅަ އެއްބައިގެ އަޑެވެ.

މި ސައްލާގައި ބައިވެރިވެވަޑައިގަންނަވާ ބޭފުޅުންގެ 

ނޑުގެ ހިތަށް  މޫނުފުޅުތަކަށް ބަލައިލުމުން އަޅުގަ

ލިބިގެންދިޔައީ އިންތިހާޔަށް ހިތްހަމަޖެހުމާއި 

އުފާވެރިކަމާ ހިތްވަރެވެ. ޚުދުމުޚުތާރު ސަރުކާރެއް 

އެފަދަ މަންޒަރުތައް ދެކެ ބިރުގަންނާނެއެވެ. 

ސައްލާގައި ދެކެވުނު ވާހަކަތަކާމެދު ހަމަގައިމުވެސް 

ޖެހިލުންވާނެއެވެ. ގޮތްހުސްވެ އަނިޔާވެރިކަން 

އިތުރުކުރުމަކީ ވެސް މިފަދަ ސަރުކާރުތަކުގެ 

ގޮތެކެވެ. ސަރުކާރުގެ އަނިޔާވެރިކަން ތަންފީޒު 

ނޑުމެނާ ކުރިމަތިލުމަށް  ކުރުމަށްޓަކައި އަޅުގަ

ފޮނުއްވާށެވެ. 

ބައިނަލް އަޤަވާމީ އަންހުނެގެ ދުވަސް 

ނޑިވަޅުގައި ދިވެހި  ފާހަގަކުރަމުންދާ މި ދަ

ދިފާޢީބާރަށް އެއްޗެއް ދަންނަވާލަން ބޭނުމެވެ. 

ނޑުމެންނާ ކުރިމަތި ލައްވާށެވެ.  އަޅުގަ

ނޑުމެންގެ ލޮލަށް މިރުސް ދުން  އަޅުގަ

ނޑުމެންގެ އަތްފައިގައި ހިފާ  ޖައްސަވާށެވެ. އަޅުގަ

ނޑުމެން ނަގާ ޓްރަކަށް އެއްލާ  ހައްޔަރުކޮށް އަޅުގަ

ހައްޔަރުކޮށްގެން ގެންދަވާ އިރު ތިޔަބޭފުޅުންގެ 

ހިތްޕުޅުގައި ހަމަ އެންމެ ކަމެއް ބޭއްވުމަށް ދިވެހި 

އަންހެން ދަރިއެއްގެ ހައިސިއްޔަތުން އެދެމެވެ. 

ނޑުމެންގެ ތެރެއިން ކޮންމެ ކަނބަލަކީވެސް  އަޅުގަ

ޢާއިލާއެއްގެ އަންހެން ދަރިޔެއް، މަންމައެއް، 

ދައްތައެއް، ކޮއްކޮއެއް ނުވަތަ މާމައެކެވެ. ތިޔަ 

ޖައްސަވާ މިރުސްދުން ޖެއްސެވުމުގެ ކުރިން 

ވިސްނާވަޑައިންނަވާށެވެ. ތިޔަބޭފުޅުންގެ ކާމިޔާބުގެ 

ފަހަތުގައި ވަނީ ވެސް، ހިތްދަތިކަމާ ކެކުޅުންތައް 

ތަހައްމަލް ކުރުމުގައި ބައިވެރިޔަކަށް ވަނީވެސް، 

ނޑުމެން  ނުވަތަ އެހީތެރިވެ ދެނީވެސް ހަމަ އަޅުގަ

ފަދަ ތިޔަބޭފުޅުންގެ މަންމައިން، މާމައިން، 

ދައްތައިން ކޮއްކޮ އިންނެވެ. އެހެންކަމުން 

އަނިޔާވެރިވެވޭ ކޮންމެ ފަހަރަކު ތިޔަ އަނިޔާވެރި 

ވެވެނީ، ތިޔަބޭފުޅުންގެވެސް މަންމައިންނާއި 

،ކޮއްކޮއިންނާއި، ދައްތައިންނާއި، މާމައިންނަށެވެ. 

ތިޔަ ޚަރާބުކޮށްލެވެނީ، ދިވެހި ކަނބަލުންގެ 

ކަރާމާތެވެ. ތިޔަކަން ހުއްޓާލައްވާށެވެ. 

މިސަރުކާރުގެ އަނިޔާވެރިކަމުގައި ބައިވެރިވެ 

ވަޑައިގަތުން ހުއްޓާލައްވާށެވެ. )ނިމުނީ(

ދިވެހި އަންހެނުން ތިބީ ބަސްބުނާން ކެރިގެން ނުކުމެ


